
Ш Е Ш І М
Қазақстан Республикасы атынан

5-наурыз 2015 жыл                                                              Орал қаласы
          Батыс Қазақстан облысының мамандандырылған ауданаралық экономикалық соты құрамында төрелік етуші судья Танкиева Н.К. болып, сот мәжілісінің хатшылығында Жумагалиева Г.А. отырып, прокурор Адилова А., талапкер өкілі Турмагамбетов Е.Р. (05.01.2015 жылы берілген сенім хат бойынша), жауапкер өкілі Кайнукова Э.К. (03.03.2015 жылы берілген сенім хат бойынша), өзінің ашық сот мәжілісінде сот ғимаратында жеке кәсіпкер Турмагамбетов Р.Д. «Шыңғырлау ауданы бойынша мемлекеттік кірістер басқармасы» ММ-не әрекетін заңсыз деп тану туралы арызы  бойынша азаматтық істі қарап,

А Н Ы Қ Т А Ғ А Н Ы:
Жеке кәсіпкер Турмагамбетов Е.Р. (бұдан әрі-Талапкер) «Шыңғырлау ауданы бойынша мемлекеттік кірістер басқармасы» ММ-не (бұдан әрі- Жауапкер) оның әрекетін заңсыз деп тану туралы талабында, 9 маусым 2014 жылы салық департаменті сайтына, сайтта көрсетілген құжаттарды тіркей отырып алкоголь өнімін сақтау, көтерме сауда да сату үшін лицензия алуға ұсыныс жолдағанын, алайда Салық департаменті 11.06.2014 жылғы №3-9/4277 хатымен құжаттардың толық еместігі себебінен өтінішті одан әрі қараудан бас тартқандығын көрсеткен. Ал жауапкер 16.10.2014 жылғы №АҚБ-2/1566 хатымен лицензия алу үшін төленген 185 200 теңге соманы бюджеттен қайтарудан бас тартқанын көрсеткен.
[bookmark: 491]Сотта талапкер өкілі арызды қуаттап, лицензия алу үшін төленген 185 200 теңге соманы қайтаруды сұрады.
Сот отырысында жауапкер өкілі қойылған талапты мойындамай, жауапкердің әрекеті салық заңнамасына сәйкес жүргізілгендігін түсіндіріп, арызды қанағаттандырусыз қалдыруды сұрады.
Сот тараптар өкілдерінің түсінігін, прокурордың талап қанағаттандырылудан бас тартылуға жатады деген қортындысын тыңдап, іс құжаттарын зерттеп, төмендегідей тұжырымға келеді.
АІЖК-нің 65-бабына сай әр тарап өзінің талаптарының және қарсылықтарының негізі ретінде сілтеме жасайтын мән-жайларды дәлелдеуі тиіс.
[bookmark: 1746]АІЖК-нің 279 бабының 1 бөлігіне сәйкес мемлекеттік органдардың, жергілікті өзін-өзі басқару органдарының, қоғамдық бірлестіктердің, ұйымдардың, лауазымды адамдардың, мемлекеттік қызметшілердің сотта дау айтылатын шешімдеріне, әрекеттеріне (немесе әрекетсіздігіне) нәтижесінде: 
[bookmark: 1747]1) азаматтың және заңды тұлғалардың құқықтары, бостандықтары және заңмен қорғалатын мүдделерi бұзылған; 
[bookmark: 1748]2) азаматтың өз құқықтары мен бостандықтарын, сондай-ақ заңды тұлғаның құқықтары мен заңмен қорғалатын мүдделерiн жүзеге асыруына кедергі жасалған; 
[bookmark: 1749]3) азаматқа немесе заңды тұлғаға әлдебiр мiндет заңсыз жүктелген немесе олар заңсыз жауапқа тартылған алқалық және жеке-дара шешiмдер мен әрекеттер (әрекетсiздiк) жатады.
Сотта анықталғанындай, талапкер 09.06.2014 жылы батыс Қазақстан облысы бойынша салық департаментіне (бұдан әрі-Салық департаменті) сайт арқылы алкоголь өнімін сақтау, көтерме саудада сату үшін лицензия алуға өтініш келтірілген.
Алайда Салық департаментінің 11.06.2014 жылғы №3-9/4277 хатына сәйкес талапкермен ұсынылған құжаттарда ҚР Үкіметінің 29.01.2013 жылғы №57 «Алкоголь өнімдерін өндіру аумағында оны сақтау, көтерме және (немесе) бөлшек саудада сату жөніндегі қызметті қоспағанда, этил спиртін өндіру, алкоголь өнімін өндіру, алкоголь өнімін сақтау, көтерме және (немесе) бөлшек саудада сату жөніндегі қызметті лицензиялаудың кейбір мәселелері туралы» қаулысының 21, 22 және 24 тармақтарында көзделген құжаттардың жоқтығына орай өтінішті одан әрі қараудан бас тартылған.
15.10.2014 жылы талапкермен алкоголь өнімдерін сақтау, көтерме саудада сату үшін лицензия алуға төлеген 185 200 теңге төлем сомасын бюджеттен қайтару туралы өтініш берген.
16.10.2014 жылы жауапкермен 185 200 тенге көлеміндегі төлем сомасын Салық кодексінің 472 бабының 4 бөлігіне сәйкес қайтарудан бас тартылған.
[bookmark: 1758]Сот төмендегі негіздерге сәйкес дау айтылған шешім, яғни жауапкердің төлем сомасын қайтармау әрекеті салық заңнамасына сәйкес, мемлекеттік органның өкілеттігі шегінде шығарылып жасалған деп санайды.
[bookmark: 3907]Салық кодексінің 472 бабының 4 бөлігіне сәйкес алым төлеген тұлғалар лицензиарға тиісті құжаттарды тапсырғанға дейін лицензия алудан бас тартқан жағдайларды қоспағанда, төленген алымның сомаларын қайтару немесе есепке жатқызу жүргізілмейді.
Сотта анықталғандай талапкер лицензия алудан бас тартпаған, құжаттардың толық еместігіне орай және сантитариялық-эпидемиологиялық қорытындыға сәйкес алкоголь өнімін сақтау, көтерме және (немесе) бөлшек саудада сатуға лицензия беруден салық органымен бас тартылған.
АІЖК-нің 282 бабының 2 бөлігіне сәйкес егер сот дау айтылған шешімдер мен әрекеттер заңдарға сәйкес, мемлекеттік органның, жергілікті өзін-өзі басқару органының, қоғамдық бірлестіктің, ұйымның, лауазымды адамның немесе мемлекеттік қызметшінің өкілеттігі шегінде шығарылып жасалғанын және азаматтың және заңды тұлғаның құқықтары, бостандықтары және заңмен қорғалатын мүдделерi бұзылмағанын анықтаса, арызды қанағаттандырудан бас тартады.
Жоғарыдағылардың негізінде, жеке кәсіпкер Турмагамбетов Р.Д. «Шыңғырлау ауданы бойынша мемлекеттік кірістер басқармасы» ММ-не оны әрекетін заңсыз деп тану туралы арызы  қанағаттандырылуға жатпайды.
ҚР АІЖК-нің 217-221-баптарын жетекшілікке алып, сот
ш  е  ш  і  м    е  т  т  і  :
		Жеке кәсіпкер Турмагамбетов Р.Д. «Шыңғырлау ауданы бойынша мемлекеттік кірістер басқармасы» ММ-не әрекетін заңсыз деп тану туралы арызы  қанағаттандырылудан бас тартылсын.
		Шешімге он бес күн ішінде АІЖК-нің 334, 335-баптарының талаптарын сақтай отырып, Батыс Қазақстан облыстық сотының апелляциялық сот алқасына мамандандырылған ауданаралық экономикалық соты арқылы шағым беруге беруіге немесе прокурор наразылық келтіруге болады.
		
		Судья :                                                                          Танкиева Н.К.

	Шешім судьямен кеңесу бөлмесінде  ASER компьютерінде бір данада жазылды.

